
x Patrice Lagisquet 
• MIARRITZEKO ENTRENATZAILEA • 

«Zerbait gehiago egin genezakeela ikusi 
nuen azkenean, eta gutxi falta izan zaigu» 

••• Miarritzeko jokalari eta entrenatzaileak oporretan dira. Nolanahi ere, jokalari bakoitzak bere udako 
programa du, forma ez galtzeko . ••• Lagisquetek orain dela bi urte utzi zion jokatzeari, eta Rodriguezekin 

osatu du entrenatzaile bikoa; heldu den sasoian ere elkarrekin ariko dira . ••• Oro har, Miarritzek denboraldi 
ona egin duela adierazi du . ••• Hiru lehiatan aritu da Miarritze, baina Xapelgo Nagusia izan du xede. 

• Talde osoa oporretan da 
dagoeneko; profesional­
tasunak hala aginduta? 
Ez, ez bakarrik horregatik. 

Behar-beharrezkoa da indar­
berritzeko eta heldu den 
sasoian forman egoteko . 
Nahiko denbora behar dute 
atsedena hartzeko, bai fisiko­
ki, bai mentalki, baina ez soi­
lik profesionaltasunagatik. 
Hala ere, bakoitzak bere alde­
tik prestaketa jarraituko du. 
Maiatzean eta ekainean, 
korrikaldi arinak eta giha­
rrak askatu gehienbat. Ekai­
na iraganda, prestaketa fisi­
koa areagotuko dute eta 
giharrak landuko dituzte 
astean hirutan. Uztailean , 
taldean hasiko dira. 
• 98-99 sasoiko lagunarte­

ko lehen partida Castre­
sen kontra jokatu zenu­
ten. abuztuan. Harrezke­
ro zein izan zenuten 
garairik gogorrena? 
Pauen Europako Txapelke-

tako partida galdu genuene­
an, eta gero, Narbonan liga­
koa galdu genuenean. Etxe­
an , berriz, berehala galdu 
genuen Bourgoinen kontra, 
Top 16an . Nolanahi ere, 
Bourgoinen kontra galtzea ez 
zen hondamendia izan, baina 
irabazi izan bagenu final­
laurdenetan geundekeen. 
• Top 16ari dagokionez. 

Agenen kontra irabazte­
ko aukera galdu zenuten. 
Bai, Gonzalez berriro hasi 

zen jokatzen, baina ez zegoen 
forma osoan. Eskasetan ara­
zo bat edo beste ukan ge­
nuen. Ez ginen jokoan sartu , 
eta ez genuen ondo jokatu. 
Bourgoinen eta Agenen kon­
trako partidak izan ziren Top 
16ko txarrenak. Tolosaren 
kontra, hemen, ordu erdi ona 
egin genuen, eta gero jokala­
riek esandakoa egin zuten; 
hari esker irabazi genuen. 
• Sasoiaren hasieran zein 

helburu jarri zenion zeu­
re buruari? 
Top 16ra sailkatzea. Blan­

cok final-laurdenetara sar-

tzea nahi zuen, baina bane­
kien gogorra izango zela, 
erregularra izan behar baita. 
Hala ere, kasik nire asmoak 
bete ziren. Bestalde, sasoiak 
aitzinera egin ahala, zerbait 
gehiago egin genezakeela 
pentsatu nuen. Horregatik, 
gOibel samar geratu nintzen, 
gutxi falta izan baizitzaigun. 
• Ekarritako jokalariak 

nahikoa izan dira? Gon­
zalez. Bernat-Salles. Rou­
mat ... 
Bai. Horiek taldeari eskaini 

diotena garrantzitsua izan 

«Euskal Herrian 

bada jokalaririk 

Miarritzen 

jokatzeko moduan, 

baina ez talde osoa 

osatzeko lain. Hala 

ere, bertako 

jokalariak 

beharrezkoak 

izango dira» 

Etorkizuna 
Profesionaltasunak gero eta 
eragin handiagoa du. Halere, 
gai horri buruz hauxe dio 
Lagisquetek: «Guretzat ez da 
hain gogorra izan, Frantzia­
ko eta Europako kopak ez 
direlako gure xede izan . 
Horregatik, jokalari anitz 
erabili dugu . Frantziakoan 
gehixeago saiatu gara, baina 
garesti irten zaigu, kolpatu 
dezente ukan dugulako». 

Elitean irautea ez da erra­
za izango, baina baikor da: 
«Erakutsi dugu talde ahal­
tsua garela eta gai garela 
Frantziako talderik indar­
tsuenekin lehiatzeko. Hale­
re, arreta gehiago jarri behar 
dugu jokoan falta gutxiago 
egiteko. Giro ona dago joka­
larien artean, gogoa badute 
eta laguntasun handia dago. 
Aurtengo oinarriarekin eta 
jokalariren bat ekarrita, gOi 
mailan ariko gara». 

Klubaren egituraketaz hau 
da bere pentsaera: «Instala­
zioak osatu behar ditugu , 
babesle indartsuak bilatu , 
aldalekuak prestatu , bule­
goa entrenatzaileontzat eta 
entrenatzeko materiala. Bes­
tetik, entrenamenduak arra­
tsaldez egin behar ditugu , 
negua gogorra baita. 

da; eta ez soilik norberaren 
kalitateagatik, baita erakutsi 
duten gogoagatik ere. Irabaz­
teko jokatzen dute , lehiako­
rrak dira eta goren mailan 
aritzeko esperientziadunak 
dira. Horregatik, Tolosa , 
Agen eta Bourgoini irabazte­
ko garrantzitsuak izan dira; 
kontrarioak errespetua die. 
Bestalde, gainerako taldeki­
deentzat ona izan da horrela­
ko jokalariak ukaitea. Joka­
lari horiek badakite zer den 
Hego Afrikan, Australian eta 
Zeelanda Berrian irabaztea. 

• Hasieran Lacave. Cech. 
Gaillet eta Lefevre jokatzen 
aritu ziren; haiek izan al 
daitezke oinarria? 

Cech soldadu joan da eta 
ezin izan du jarraitu, baina 
jokalari ona da , bai teknika 
aldetik bai gorputzez. Lacavek 
denbora behar du erritmo 
honetako lehiara egokitzeko. 
Lefevre gaztea da, eta oraindik 
ez da heldutasunera ailegatu; 
gorabeheratsu aritu da, eta 
sasoi pare bat beharko du. 
• Hirugarren lerroko giltza 

maiz aldatu duzue: La­
mour. Matiu. Gaillet eta 
Nauroy; postu hori al da 
hutsune nagusia? 
Lamour kolpatuta egon da 

partida batzuetan. Bistan da 
giltza postuan aritzeko indar­
tsua behar dela, eta horrega­
tik probatu dugu Matiu eta 
Nauroyrekin. Hori beharrez­
koa da heldu den sasoirako. 
• Briven ari den Gouloumet 

-Miarritzeko jokalari 
ohia- ondo letorkizueke. 
Baliteke. Badago hartu-

emanik haiekin, eta itzultzea 
gogoko nuke, jokalari bikaina 
baita. 
• Lehen lerroa ere osatu 

nahi duzuela esan duzue. 
baina badira bospasei 
jokalari lerro horretan. 
Bai, baina badira batzuk ez 

direnak behar bezain ongi ari­
tu , beren dohainak erakutsi 
ez dituztenak. Puleoto ongi 
aritu da azkenaldian, baina ez 
da erregularra izan. Irazokik 
eta Avrilek ez dute titular iza­
teko bezain indartsu jardun, 
eta egun, lau jokalari titular 
izateko modukoak behar dira 
lehen lerroan; maila bereko­
ak. Irazoki, baliteke orpoka­
tzaile izatea, baina lana ere 
egiten du, eta zaila da maila 
honetan. 
• Euskal Herrian izango al 

da Miarritzen jokatzeko 
mailako jokalaririk? 
Bai, baina ez talde osoa osa­

tzeko lain, Bilboko Athleticek 
bezala. Bidabek, Beraxategik, 
Artolak eta Elhorgak maila 
ona erakutsi dute. Juniorre­
tan ere badago hainbat joka­
lari; bertako jokalariak beha­
rrezkoak dira. 

Koldo Alduntzin 

